
PRAKATA 

r\egeri Sabah yang dahulunya dikenali sebagai Borneo Utara 0-T

orlh Bornto), 
dikelilingi oleh Laut China Selatan, Laut Sulu dan Laut Sulawesi merupakan 
sebuah negeri di Malaysia png kaya dengan pelbagai khazanah laut. Dari 
segi sejarah, industri perikanan di negeri ini telah dibangunkan sea~al abad 
ke- t 8 pkni semasa era pemerintahan Kesultanan Sulu dan terus berkembang 
sehingga kini. Walau bagaimanapun, industri perikanan yang telah mencapai 
usia ratusan tahun dan mengalamai pelbagai perubahan ini kelihatan masih 
tidak membangun dari segi produk-produk perikanannya berbanding dengan 
kekayaan sumber laut yang ada. Hasil kajian ini mendapati industri perikanan 
di Sabah pad a hakikatnya hanya membangun di peringkat huluan tetapi tidak 
di peringkat hili ran. Ini terbukti apabila hala tuju pembangunan industri 
perikanan di negeri Sabah masih lagi berpaksikan kepada pengeksportan 
hasil-hasillautnya dalam bentuk mentah dan separa siap selain mengimport 
semula produk-produk perikanan dalam bent uk siap sepenuhnya untuk 
kegunaan penduduk tempatan. 

Oleh itu, penulisan buku ini bertujuan menjelaskan perkembangan 
industri hili ran berasaskan perikanan di Sabah mengikut tahap sejarah 
pemerintahan di negeri ini di samping menilai semula tahap sebenar 
pembangunan industri hiliran ini bermula pada era Kesultanan Sulu (1750) 
hingga Kerajaan ~egeri Sabah (2000). Untuk tujuan tersebut, penulis telah 
menggariskan beberapa perkara yang akan diberi perhatian sepanjang tempoh 
kajian ini seperti aspek jenis dan konsep industri hiIiran berasaskan perikanan 
yang dihasilkan, mengenal pasti bentuk-bentuk perubahan. kuantiti dan kualiti 
produk-produk perikanan )·ang dihasilkan, mengkaji peranan pemerintah. 
golongan pemodal. demografi. pembangunan ekonomi berasaskan tanah 
daratan. perubahan teknologi menangkap ikan, perkembangan eksport dan 
import dan perubahan pasaran dalam mempengaruhi perubahan serta 
perkembangan industri hili ran. mengkaji sumbangan industri hiliran 
berasaskan perikanan kepada pembangunan ekonomi negeri Sabah. mengenal 
pasti isu dan cabaran yang dihadapi oleh kerajaan negeri dan agensinya dalam 
membangunkan industri hiliran berasaskan perikanan dan menilai semula 
tahap sebenar pembangunan dan perkembangan industri ini. 

Kesemua ini dilakukan atas kesedaran bahawa adalah mustahil untuk 
menjauoab persoalan tentang industri ini yang tidak begitu herkembang 
sepanjang temnpoh kajian ini tanpa memahami terlebih dahulu perkara-

perkara yang dinyatakan tadi. Kajian berhubung pembangunan industri hili ran 
berasaskan perikanan di negeri ini jarang diberi perhatian oleh para penyelidik. 
Kebanyakan kajian dan penulisan yang dihasilkan oleh para pengkaji sebelum 
ini hanya membincangkan persoalan industri perikanan di peringkat huluan. 
Kajian dan penulisan tersebut sering kali membuat generalisasi bahawa situasi 
yang berlaku dalam industri perikanan di Sabah masa kini sebagai suatu 
peristiwa yang tidak mempunyai pertalian kukuh disebabkan kajian dan 
penulisan tersebut hanya menitikberatkan persoalan semasa sebagai asas untuk 
memahami, menghuraikan dan mengutarakan pandangan dalam industri 
perikanan tanpa memahami perkara-perkara lampau yang membayangi 
perjalanan industri perikanan itu sendiri. Adalah menjadi harapan agar kajian 
ini akan menjadi perintis kepada para pengkaji yang lain untuk mendalami 
kajian berhubung industri ini khususnya dalam konteks Sabah. 

Ismail Ali 
Sekolah Sains Sosial 
Universiti Malaysia Sabah 

